
Уводзіны

Яўхiм Фёдаравiч Карскi  па праву лiчыцца заснавальнікам беларускага навуковага мовазнаўства  і лiтаратуразнаўства,  выдатным этнографам, фальклорыстам і  палеографам. Ён з'яўллецца аўтарам фундаментальнай трохтомнай працы "Беларусы". Менавiта у "Беларусах" у асноўных палажэннях была выкладзена першая цэльная навуковая канцэпцыя паходжання беларусаў. Асобныя моманты канцэпцыi сустракаюцца і ў яго працах больш ранняга часу.

Распачынаючы працу над "Беларусамi", Карскi меў намер зрабiць дапаможнiк для вывучэння беларускай гаворкi i народнай паэзii. Разам з тым ён лiчыў сваю кнiжку карыснай i для тых, хто займаецца этнаграфiчным вывучэннем Беларусi.

Сучасная беларуская гiстарычная навука на новых матэрыялах і дадзеных   шмат у чым аднавiла канцэпцыю Я.Карскага. У прыватнасцi, зноў вяртаецца палажэнне аб фармiраваннi беларускага этнаса непасрэдна з усходнеславянскiх плямён дрыгавiчоў (драгавiчоў), крычiчоў i радзiмiчаў, аб уплыве неславянсквга элемента на гэты працес і г.д. (М.Ермаловiч, Г.Штыхаў і  iнш.). Тым самым яшчэ раз падкреслiваецца значнасць канцэпцыi паходжання бела​русаў Я. Ф. Карскага, яе навуковасць і абгрунтаванасць, даказваецца, что погляды   Я.Ф.Карскага да сённяшняга часу не страцiлi сваей вартасцi  і маюць безумоўную навуковую актуальнасць.

Мэтай курсавой працы з'яўляецца аналіз даследвання Я. Ф. Карскага «Беларусы» адносна паходжання беларукага народа – этнагінезу беларусаў. Зыходзячы з мэт можна выдзяліць наступныя задачы перад курсавой працай:

· прасочыць этапы станаўлення творчай асобы Я. Ф. Карскага;

· падзеі, якія паўплывалі на светапогляд Я. Ф. Карскага;

· прааналізаваць этнагенетычныя даследванні Я. Ф. Карскага;

· прааналізаваць фальклорна –этнаграфічныя даследванні Я. Ф. Карскага;

· параўнаць даследванні этнагінезу беларусаў Я. Ф. Карскага з даследчамі савецкага і сучаснага перыяду.

Паходжанню беларускай народнасцi i яе гiсторыi Я. Ф. Карскi прысвяцiў шэсць з дзевяцi раздзелаў першага тома i частку першага выпуску трэцяга тома "Беларусаў".

Канцэпцыя паходжання беларускага этнасу Я.Ф.Карскага стала першай навуковай цэльнай канцэпцыяй такога роду і заклала грунтоўную аснову для далейшага вывучэння пытання этнагенезу і этнiчнага развiцця беларусаў. 

Глава 1. Я. Ф. Карскі і яго даследчыцкая дзейнасць

Яўфiм Фёдаравiч Карскi (1861— 1931) нарадзiўся ў селе Лаша Гродзенскай губернi у сям'i настаўнiка пачатковай школы. Атрыманыя ў спадчыну з дзяцінства працавiтасць, а таксама вялiкiя разумовыя здольнасцi адыгралi рашаючую ролю ў паспяховай вучобе Карскага i яго навуковай дзейнасцi. Акадэмiк Б. М. Ляпуноў, якi блiзка ведаў Карскага, пiсаў аб iм: "Вырасшы у вельмi цяжкiх матэрыяльных умовах, як сын бедных бацькоў, Яўфiм Фёдаравiч з дзяцiнства прывык да настойлiвай, уседлiвай працы, якой вызначаўся на працягу ўсяго свайго жыцця. Адрознiваючыся працавiтасцю, Я. Ф. Карскі валодаў надзвычайнай здольнасцю хутка арыентавацца у вялiкiм сабраным матэрыяле i прыводзiць яго у сiстэму, i гэта дало яму магчымасць заўседы даводзiць да канца каласальныя па размерах працы, якiя пры iншых тэмпах былi б пад сiлу толькi калектыву працаунiкоў
.
Пачатковую адукацыю Карскi атрымаў у Ятранскiм народным вучылiшчы Навагрудскага павета, а сярэднюю — у Мiнску. У жнiўнi 1881 г. ен паступiў на славяна-рускае аддзяленне Нежынскага гiсторыка-фiлалагiчнага iнстытута, якi скончыў са званнем настаўнiка гiмназii. Паспяховае заканчэнне iнстытута адкрывала перад Карскiм магчымасць рыхтавацца да прафесарскага звання ў гэтым жа iнстытуце, але неабходнасць дапамагаць сям'i вымусiла яго паступiць на ра​боту. 3 сярэдзiны 1885 г. па студзень 1893 г. ён працаваў настаўнiкам Другой гiмназii у Вiльнi.
Аднак цяга да навуковай працы не пакiдала Карскага. У 1893 г. па асабiстай просьбе Карскi быў пераведзены ў Варшаўскi унiверсiтэт выкладчыкам рускай мовы. Тут ён ужо к канцу года абаранiў магiстэрскую дысертацыю, якая складалася з дзвюх частак ("Агляд гукаў i форм беларускай мовы" i "Да гiсторыi гукаў i форм беларускай мовы"). У наступным годзе Рускае геаграфiчнае таварыства за гэту працу прысудзiла Карскаму залаты медаль
.
У чэрвенi 1894 г. Карскi быў назначаны экстраардынарным прафесарам Варшаўскага унiверсiтэта, а у 1896 г. абаранiў доктарскую дысерта​цыю ("Заходнерускiя пераклады XV— XVII стст."). Са снежня 1902 г. ён стаў дэканам гiсторыка-фiлалагiчнага факультэта, а з верасня 1905 г. — рэктарам Варшаўскага унiверсiтэта. У 1910 г. у знак пратэсту супраць рэакцыйнай палiтыкi мiнiстра Касо Карскi выйшаў у адстаўку i працаваў тут жа пазаштатным прафесарам. У 1915 г. у сувязi з першай сусветнай вайной ён разам з унiверсiтэтам эвакуiраваўся ў Растоў-на-Доне, а праз год пераехаў у Петраград, дзе з невялiкiм перапынкам працаваў да апошнiх дзён свайго жыцця у Акадэмii навук i унiверсiтэце
.
За вялiкiя навуковыя заслугi Я. Ф. Карскi быў абраны акадэмiкам Акадэмii навук СССР, правадзейным членам Чэшскай акадэмii навук, членам цi ганаровым членам буйнейшых навуковых таварыстваў нашай краiны (Геаграфiчнае таварыства, Таварыства пiсьменнасцi i мастацтва i iнш.).
Цiкавасць да вывучэння быту i куль​туры беларускага народа у Я. Ф. Карскарскага прабудзiлася вельмi рана. Ужо ў год паступлення ў Нежынскi iнстытут Карскi знаёмiцца з беларускiмi фальклорна-этнаграфiчнымi зборнiкамi і прыступае да збiрання матэрыялаў па беларускай мове i вуснапаэтычнай творчасцi.
Будучы студэнтам Нежынскага iнстытута, Карскi друкуе першую сваю працу — "Беларускiя песнi с. Бярозавец Навагрудскага павета Мiнскай губернi"
. Гэта публiкацыя налiчвала 59 песень, запiс якiх быў зроблены з захаваннем асаблiвасцей беларускай мовы.
Збiраннем i публiкацыяй фальклору Карскi займаўся, будучы настаўнiкам гiмназii i прафесарам унiверсiтэта. У 1889 г. ён апублiкаваў яшчэ 24 тэксты беларускiх песень вёскi Навасёлкi-Затрокскiя Вiленскай губернi , а ў 1897—1907 гг. па складзенай iм разам з iншымi беларускiмi этнографамі "Праграме для збiрання асаблiвасцей белару​скай гаворкi" Аддзяленнем рускай мовы i славеснасцi Акадэмii навук было надрукавана пяць выпускаў "Матэрыялаў для вывучэння беларускай гаворкi"
.
Першыя фальклорна-этнаграфiчныя працы Карскага звярнулi на сябе ўвагу вучоных. "На Вашы працы, — пiсаў П. В. Шэйн з Пецярбурга Я. Ф. Карскаму, — спасылаюцца ва унiверсiтэтах на публiчных абаронах дысертацый, як гэ​та нядаўна было на дыспуце П. Уладзiмiрава ў тутэйшым унiверсiтэце". У гэтым жа пiсьме Шэйн прасiў яго аб прысылцы апiсання пахавальных i памiнальных абрадаў i запiсаў галашэнняў з вёсак Бярозава i Ярэмiчы: "Вы б мне аказалi i двайную паслугу: па-першае, папоўнiлi колькi-небудзь прыкметную абяднеласць названых аддзелаў, па-другое, даставiлi добрыя фальклорныя узо​ры мясцовай гаворкi... якая Вам добра знаёма... Асабiстыя Вашы запiсы сталi б выдатным пробным каменем для iх праверкi"
.
Паралельна са збiраннем фальклорна-этнаграфiчных матэрыялаў Карскi займаецца i навуковым аналiзам. Як заснавальнiка беларускай фiлалагiчнай навукi Карскага у першую чаргу цiкавiлi пытаннi паходжання i развiцця белару​скай мовы. 3 гэтага пункту погляду ён вывучаў i вуснапаэтычную творчасць i быт беларускага народа. Аднак як вучоны з шырокiм кругаглядам Карскi не мог не звярнуць увагi на тыя пытаннi быту i культуры народа, якiя былi блiзка звязаны з праблемамi беларускай фiлалогii. Гэта у першую чаргу праблемы паходжання беларускай народнасцi, этнiчнай тэрыторыi i этнаграфiчных гранiц Беларусi, а ў далейшым аналiз важнейшых момантаў духоўнай культуры народа, яго сямейнага i грамадскага быту. У вынiку побач з вучоным-фiлолагам у асобе Карскага вырастала i магутная фiгура даследчыка быту i культуры свайго народа. Ён першы сярод беларускiх вучо​ных так глыбока заглянуў як у этнагенетычныя працэсы, так i ў асноўныя этнакультурныя з'явы беларускага народа.

Яўхiм Фёдаравiч Карскi  па праву лiчыцца заснавальнікам беларускага навуковага мовазнаўства  і лiтаратуразнаўства,  выдатным этнографам, фальклорыстам і  палеографам. Ён з'яўллецца аўтарам не толькi першай у гiсторыi навукi дысертацыi па беларускаму мовазнаўству (абаранiў у 1893 г.), але і аўтарам фундаментальнай трохтомнай працы "Беларусы". Менавiта у "Беларусах" у асноўных палажэннях была выкладзена першая цэльная навуковая канцэпцыя паходжання беларусаў. Асобныя моманты канцэпцыi сустракаюцца і ў яго працах больш ранняга часу.
Свае погляды на этнагенез баларусаў Я.Ф.Карскі засноўваў на даследаваннях iх мовы. У працах ён выкарыстоўваў некалькi тэрмiнаў для обазначэння беларускага народа (этнаса)  і мовы беларусаў: беларускi народ, беларускае племя, беларуская гаворка ("наречие"), беларуская мова, "западнорусский язык", "западнорусское наречие" і, нават, эпiзадычна скарыстоўваў паняццi "русская речь"  і "рус​ский язык". Нярэдка ў межах адной працы маглi сумяшчацца розныя тэрмiны для абазначэння аднаго  і таго ж паняцця. Напрыклад, вельмі часта ў шэрагу артыкулаў  і манаграфiй для абазначэння паняцця "беларуская мова" ён скарыстоўвае паралельна тэрмiны "белорусский язык"  і "западнорусский язык". Прычым апошнi тэрмiн скарыстоўваецца ім непараўнальна часцей. Асаблiва характэрна гэта для прац, што пабачылі свет да 1917 г. Амаль усюды тэрыторыя Беларусi называецца ім "Западной Русью" (калi гаворка iдзе пра тэрыторыю усей Беларусi), а помнiкi пiсьменства - "западнорусскими". Па меркаванню рэдактара зборнiка "Карский Е.Ф. Белорусы. Язык   белорусского на​рода. Вып.1. Исторический очерк звуков белорусского языка" ВЛ.Баркоўскага, пераважнае карыстанне тэрмiнамi кшталту "белорусское племя", "белорусское наречие", "западнорусское наречие" – гэта саступка афiцыйным колам і цэнзуры
.      3 такiм тлумачэннем пагадзiцца цяжка па некалькiх прычынах. Па-першае, як было указана вышэй, Я.Карскі скарыстоўваў з аднолькавым поспехам розныя тэрмiны для абазначення аднолькавых паняццяў, нават у межах адной працы. Калi б справа была толькi ў цэнзуры, то тэрмiналогiя была б прыведзена ў адпаведнасцi па усяму тэксту. Па-другое, аналагiчная сiтуацыя з тэрмiналогiяй захоўваецца і пасля 1917 г., калi быў зламаны стары апарат кiравання з яго устаноўкамi, iдэалогiяй і цэнзурай.
У якасцi асноўнай падставы адрозненняў "Западной Руси" ад "Северо-Восточной", беларускай мовы ад велiкарускай Я.Карскiм разглядаецца палiтычны фактар - знаходжанне частак Старажытнай Русi ў розных палiтычных утварэннях (у Маскоускай Русi  і ВКЛ). Распад старажытнарускай дзяржавы на дзве паловы адбыўся як следства аслаблення Русi ў эпоху ўдзелаў, татарскага нашэсця і выступлення з сярздзiны ХШ ст. на гiстарычную арэну Лiтвы. Я.Карскi сцвярджаў, што уваходжанне часткі рускiх абласцей у ВКЛ пазбавiла 1-х ад татарскай залежнасцi і войнаў, дало неабходную стабiльнасць для мiрнага культурнага развiцця
.
Вынiкi сваей шматгадовай працы у галiне беларускай лiнгвiстыкi, этнаграфii i фалькларыстыкi Карскi апублiкаваў у трохтомнiку "Беларусы"
, якi складаецца з сямi кнiг. У гэтай капiтальнай працы ен упершыню ў гiсторыi беларускай культуры абагульнiў, прывеў у пэўную сiстэму вялiкi, але разрознены фактычны матэрыял i паклаў пачатак навуковай фiлалогii i этнаграфii.
Распачынаючы працу над "Беларусамi", Карскi меў намер зрабiць дапаможнiк для вывучэння беларускай гаворкi i народнай паэзii. Разам з тым ён лiчыў сваю кнiжку карыснай i для тых, хто займаецца этнаграфiчным вывучэннем Беларусi. "Быт беларуса, — пiша ён, — пры усей яго нескладанасцi дае шмат перажыткаў глыбокай старасветчыны не толькi агульнарускай, але i агульнаславянскай. I гiсторык народнага жыцця i юрыст знойдуць тут для сябе многа каштоўных i цiкавых асаблiвасцей"
.
Паходжанню беларускай народнасцi i яе гiсторыi Карскi прысвяцiў шэсць з дзевяцi раздзелаў першага тома i частку першага выпуску трэцяга тома "Беларусаў".

Глава 2. Этнагенетычнае даследванне Беларусі       Я. Ф. Карскім

Этнагенетычнае даследаванне Беларусi Карскi пачынае з часоў першабытнаабшчыннага ладу. Для гэтага ен у першую чаргу вывучае старажытныя крынiцы аб насельнiках Беларусi ў працах Герадота, Тацыта, Пталамея, Канстанцiна Багранароднага, а таксама летапісы.
Разглядаючы старажытны i пазнейшыя перыяды этнагенезу беларусаў, Карскi робіць вывад, што "рускiя плямены, якiя ляглi ў аснову беларускай народнасцi, унаследавалi яшчэ ў часы дагістарычныя, што папярэднiчалi прыняццю хрысцiянства, той запас ведаў i наогул куль​турны ўзровень, якi развiваўся ва ўсiх славян у час iх агульнага жыцця, з другога боку — на iх долю дасталiся i тыя культурныя каштоўнасцi, якiя былi здабыты ў час агульнага жыцця ўсiх рускiх славян"
. На падставе гiстарычных крынiц Карскi выдзяляе з культурнай спадчыны праiндаеўрапейскага i праславянскага перыядаў тыя элементы куль​туры, якiя сталi здабыткам усходнеславянскiх пляменаў, што жылi на тэрыторыі Беларусі. Ён разглядае старажытны матэрыяльны быт, сямейныя адносiны, грамадскi лад i рэлiгію.
Асаблiвую цiкавасць маюць даследаваннi пытанняў узнiкнення рэлiгійнага светапогляду. Нельга не адзначыць, што пры гэтым Карскi стаiць на матэрыялiстычных пазiцыях i прытрымлiваецца анiмiстычнай тэорыi паходжання рэлiгii. Ен пiша: "Яшчэ ў часы агульнага жыцця з iншымi iндаеўрапейцамi рускiя, як частка славянскага племя, перажылi першапачатковую стадыю у развщцi рэлiгii — пакланенне перад сiламi i з'явамi прыроды, асаблiва перад грознымi. Уяўленне сiл прыроды як нечага жывога, якое пачалося ў тую ж эпоху, асаблiва развiлося ў час агульнаславянскага жыцця... Славянiн, як i ўсякi iншы чалавек, якi знаходзiцца на нiжэйшай ступенi развiцця, па аналогіi i з уласнай прыродай надзяляў душою i ўсе предметы i з'явы акаляючага яго знешняга свету. Гэты анiмiзм распаўсюдзiўся рашуча на ўсю прыроду неадухоўленую (каменнi, раслiны, ручайкi, ваду, зямлю)"
.
Падводзячы вынiкi сваiм разважанням, Карскi, нарэшце, робiць вывад, што у аснове язычнiцкай рэлiгii рускiх славян ляжаць адухаўленне i абагаўленне прадметаў, сiл i з'яў прыроды, а таксама культ продкаў.
Не менш каштоўныя i выказваннi Карскага адносна ўзнiкнення i развіцця народнай паэзii. Ён правiльна лiчыць, што вуснапаэтычная творчасць народа зарадзiлася яшчэ ў глыбокай старажытнасцi разам з мовай;  моцна прасунулася яна ў агульнаславянскую эпоху, калi ўжо ясна выявiлiся шматлiкiя сюжэты i тэмы, якiя iснуюць у ей да гэтай пары. Адзначаючы ўплыў хрысцiянства на на​родную паэзiю, Карскi падкрэслiвае, што вялiкую ролю ў развiццi вуснапаэтычнай творчасцi адыгралi палiтычныя падзеi i эканамiчныя змены ў жыццi на​рода.
Побач з пiсьмовымi крынiцамi Карскi лiчыць важнымі пры этнагенетычных даследаваннях даныя мовы, этнаграфii i археалогii. Аднак, на думку Карскага, звесткi, "якiя даюцца матэрыяльнай археалогiяй (могiльнiкамi, гарадзiшчамi — рознымi прадметамi, якiя раскопваюцца ў iх), а таксама народным бытам i павер'ямi (пабудова жылля, прыгатаванне адзення i ежы, размеркаванне работ, абрады пры нараджэннi, вяселлях, пахаваннях, святы i да тага падобнае), пры сучасным стане навукi яшчэ не могуць лiчыцца поўнасцю надзейнымi для меркавання аб старажытнейшым быце, таму што многае ў iх магло ўзнiкнуць у параўнальна новы час". Таму на першае месца ён ставiць даныя мовы, далей якой "не прасцiраецца нi адна крыніца"
.
Прарадзiмай славян Карскi, як i некаторыя iншыя вучоныя, лiчыць Палессе (басейны Прыпяцi, верхняга Немана i нiжняй Бярэзiны), пацвярджаючы гэты вывад тапанiмiчнымi данымi i ў першую чаргу назвамi дрэў, якiя растуць на Палессi i якiя вядомы ўсiм славянам.
Звяртаючыся да перыяду калi ўсходнiя славяне выдзелiлiся ў асобную групу, i да часоў Старажытнарускай дзяржавы з цэнтрам у Кiеве, Карскi адзначае вялiкiя зрухi ў развiццi культуры, асаблiва ў перыяд росквiту Кiеўскай Русi. На яго думку, культурны ўздым усходнiх славян у гэту эпоху тлумачыцца з'яўленнем моцнай княжацкай улады i пранiкненнем хрысцiянскiх iдэй. Аднак Карскi даваў даволi спрошчанае тлумачэнне гэтых з'яў. Ён на першы план выстаўляў не сацыяльна-эканамiмныя i палiтычныя фактары жыцця народа, а суб'ектыўныя. "Княжацкае жыццё, — пiша Карскi, — зрабiла такое моцнае ўражанне на народ, што ён усе абставiны гэтага жыцця вы​стаўляў як iдэал шчасця. У адным вiдзе старажытных абрадавых песень, якiмi з'яўляюцца вясельныя, усюды паказваюцца абставiны княжацкiя: жанiх заўсёды называецца князем, а нявеста — княгiняй. У жанiха ёсць дружына, тое ж i ў нявесты — дружкi. У той i другой дружыне ёсць баяры, баяркi, падбаяры. Апранаюцца яны, па народных песнях, па-княжацку"
. Зразумела, што пры вызначэннi прычын культурнага развiцця народа на першы план трэба ставiць не акалiчнасцi пераймання, а ўнутраныя працэсы развiцця грамадства на пэўным гiстарычным адрэзку часу.
Наступным пасля распаду Стара​жытнарускай дзяржавы перыяд Карскi правiльна характарызуе як час утварэння рускай, украiнскай i беларускай народнасцей. Ён у асноўным правiльна вызначае час фармiравання беларускай народнасцi: XIII—XV стст. Абапiраючыся на лiнгвiстычныя, гiстарычныя, археалагiчныя i антрапалагiчныя даныя, ён прыходзiць да вываду, што беларусы з'яў​ляюцца "аўтахтонамi ў сваей краіне: у большасцi сваей яны сядзяць на прарускай i праславянскай тэрыторыi"
. Ра​зам з тым ён адзначае, што "на паўночным захадзе яны (беларусы) сям-там прасунулiся ў вобласць латышоў  i лiтоўцаў"
.
Сцвярджэнне Карскага аб тым, што беларуская народнасць склалася непасрэдна са старарускiх плямёнаў — дрыгавiчоў, радзiмiчаў i крывiчоў, не падтрымана сучаснай навукай, але разам з тым ен здолеў паказваць, што яшчэ да перыяду фармiравання беларускай народнасцi працякалi працэсы зблiжэння памiж усходнеславянскiмi плямёнамi i асiмiляцыя адных з другімi, у вынiку чаго разбуралася племянная замкнёнасць. Аналагiчныя працэсы адбывалiся ва ўзаемаадносiнах памiж усходнеславянскiмi пляменамi i суседнiмi пляменамi як неславянскага, так i славянскага паходжання. Карскi адзначае: "Магчыма, што ў некаторых месцах беларусы асiмiлявалi сабе севяран, вяцiчаў i нават некаторыя лiтоўскiя плямёны, напрыклад яцвягаў i голядзь"
. Аднак пры гэтым ён амаль не звяртае ўвагi на тую важную акалiчнасць, што фармiраванню бела​рускай народнасцi папярэднiчала агульнарускае адзiнства ўсходнеславянскiх плямёнаў, племянная замкненасць якiх была размыта ужо ў перыяд iснавання Старажытнарускай дзяржавы з цэнтрам у Кiеве.
Такiм чынам, беларуская народнасць склалася не з першасных усходнеславянскiх плямёнаў, а прайшла стадыю старажытнарускай народнасцi. Гэты важны момант Карскi не змог паказаць ва ўсёй яго паўнаце. Аднак у параўнаннi з iснуючымi ў той час тэорыямi паходжання рускай, беларускай i ўкраiнскай народнасцей Карскi зрабiў значны крок наперад.
Пачатак лiтоўскага панавання Карскi акрэслiвае як перыяд утварэння бе​ларускай народнасцi i яе мовы. Пад уплывам больш высокай культуры ўсходнiх славян лiтоўскiя князi вымушаны былi карыстацца iх мовай. "Беларуская гаворка канчаткова перамагла мову лiтоўскую, стаўшы не толькi гутарковай мовай у рускiх (беларусаў), але i афiцыйнай у лiтоўцаў. Нават просты лiтоўскi народ запазычвае з яе шмат слоў, некаторыя суфiксы i нават фанетычныя асаблiвасцi"
. I пазней, калi Лiтва разам з Беларуссю падпала над уладу Польшчы, "перамагаючая сiла ўсё ж заставалася за мовай беларускай".
Карскi падкрэслiвае, што панаванне Лiтвы i асаблiва Польшчы ў Беларусi не змагло заглушыць у беларускiм народзе пачуцця роднасцi з рускiм народам. "Духоўныя сувязi, а iншы раз i знешнiя адносiны хоць i ў слабай ступенi, але падтрымлiвалiся. Аб узаемнай роднасцi напамiналi нават, як гэга нi дзiўна, войны... 3 самага ж пачатку утварэння Лiтоўскай дзяржавы сюды нярэдка накiроўвалiся рускiя перасяленцы..."
.
Этнагенетычная тэорыя Я. Ф. Карскага лягла ў аснову пазнейшых даследаванняў праблемы паходжання беларускай народнасцi (У. I. Пiчэта, А. П. П'янкоў i iнш.).

Канцэпцыя паходжання беларускага этнасу Я.Ф.Карскага стала першай навуковай цэльнай канцэпцыяй такога роду і заклала грунтоўную аснову для далейшага вывучэння пытання этнагенезу і этнiчнага развiцця беларусаў. Канцэпцыі і гiпотэзы даследчыкаў савецкага часу, у падаўляючай большасцi, мелi за аснову погляды Я.Ф.Карскага (П'янкоў А.П., Перцаў У.М., Грынблат М.Я., Полута В.Ц., Карнейчык Я.Л. і iншыя). Гэта яшчэ раз даказвае значнасць і навуковую абгрунтаванасць высноў паважанага акадэмiка, нягледзячы нават на тое, што ў савецкi час шмат якiя палажэнні яго канцэпцыі даволi коротка крытыкавалiся. Магчыма таму так і не былi перавыдадзены многiя працы акадэмiка. У прыватнасцi, у сувязі са з'яўленнем тэорыi аб старажытнарускай народнасцi як этнiчiнай аснове ("калысцы" трох братнiх народаў - велiкарусаў, украiнцаў, беларусаў, - крытыцы падверглася яго iдэя разгляду усходнеславянскiх плямён крывiчоў, дрыгавiчоў і радзiмiчаў у якасцi этнiчнай асновы беларускага народу. На думку савецкiх даследчыкаў, такая трактоўка неяк адасабляла роднасных памiж сабою братнiх народаў. Крытыкавалася і выдзяленне палiтычнага фактару, як галоунай прычыны распаду старажытнарускай еднасцi і стварэння новых этнасаў з іх асобнымi мовамi.
Пэўную каштоўнасць маюць i звесткi Карскага аб межах рассялення беларусаў. Першая спроба вызначэння этнаграфiчных межаў беларусаў была зроблена Карскiм ужо ў пачатку яго дзейнасцi у працы "Агляд гукаў i форм беларускай мовы" (1885). Будучы выкладчыкам Вiленскай гімназii, Карскi выязджаў у розныя месцы Беларусi для вывучэння мясцовых гаворак, а пазней зрабiў спецыяльныя паездкi ў заходнюю частку Гродзенскай губернi (1899) i ў Аўгустоўскi павет Сувалкаўскай губернi (1901) для вызначэння этнаграфiчных межаў беларусаў. На падставе сабраных матэрыялаў ён у 1902 г. напiсаў артыкул "Да пытання аб этнаграфiчнай карце беларускага племеніт"
.
У 1903 г. Карскi на сродкi Акадэмii навук аб'ехаў межы распаўсюджання беларускiх гаворак, што дало яму магчымасць змясцiць у першым томе "Беларусаў" "Этнаграфiчную карту беларускага племенi". 3 невялiкiмi папраўкамi гэта карта была надрукавана ў 1917 г.
Этнаграфiчная карта, складзеная Карскiм па моўных прызнаках, мела вялiкiя недакладнасцi. "Абведзеная нiжэй вобласць, — пiсаў сам Карскi, — хутчэй належыць беларускай мове, чым племенi"
. 3 прычыны таго што ў аснову прынцыпаў складання карты Карскiм былi пакладзены толькi некаторыя моўныя прызнакi, значнай тэрыторыя паўднёва-заходняй часткi Беларусi была аднесена да Украiны, а ўсходнiя межы адсунуты за Смаленск да лiнii Ржэў—Бранск—Ноўгарад-Северскi, больш дакладна былi вызначаны заходнiя межы Беларусi.
Глава 3. Фальклорна –этнаграфічныя даследванні Я. Ф. Карскага

Многа зроблена Карскiм у навуковым аналiзе этнаграфiчных i фальклорных матэрыялаў. Да канца XIX ст. у Беларусi былi сабраны дзесяткi тамоў фальклорна-этнаграфiчных матэрыялаў, якiя чакалi сваiх даследчыкаў, патрабавалi абагульненняў. Ужо ў 1897 г. Карскi ставiў перад вучонымi задачу: "Час прыступiць да розных тэарэтычных вывадаў у гэтай галiне".
Навуковаму аналiзу фальклорна-этнаграфiчных матэрыялаў прысвечаны амаль увесь першы выпуск трэцяга то​ма "Беларусаў", У сваiм аналiзе фальклорна-этнаграфiчных матэрыялаў Карскi не закранае матэрыяльнай культуры народа (калi не лiчыць некаторых заўваг па найстаражытных перыядах). У гэтым выявiўся агульны недахоп этнаграфiчнай навукi ў дарэвалюцыйны час. Затое ён падрабязна разглядае духоўную культуру беларускага народа.
Карскi паказвае, што вуснапаэтычная творчасць народа зарадзiлася ў глыбокай старажытнасцi разам з мовай i прайшла доўгi шлях развiцця. У процiвагу мiфолагам, якiя лiчылi сучасную iм народную творчасць рэшткамi ўзвышаных паэтычных поглядаў людзей старажытнага перыяду, Карскi гаворыць аб эвалюцыi яе ад нiжэйшых форм да вышэйшых. У агульнаславянскую эпоху, адзначае ён, вусная паэзiя атрымала далейшае развiццё, "ужо ясна вызначалiся многiя сюжэты i тэмы, якiя iснуюць у ей да гэтага часу. Далейшае жыццё народа пасля прыняцця хрысцiянства ўзбагацiлася новым зместам, якi паступова iмкнецца выцiснуць ранейшы светапогляд. Спачатку хрысцiянскiя iдэi слаба пранiкаюць у народную масу, затым яны доўга ўжываюцца разам з язычнiцтвам i толькi у рэшце рэшт атрымлiваюць верх (і то не заўсёды) над язычнiцтвам"
.
Даследчык падкрэслiвае, што на развiццё фальклору вялiкi ўплыў аказвалi змены, якiя адбывалiся у працэсе гiстарычнага развiцця беларускага народа. Таму ў творах вуснай народнай паэзii, якiя захавалiся да нашага часу, патрэбна адрознiваць старое i новае, першапачатковыя асновы i пазнейшыя напластаваннi,
Пры аналiзе асобных жанраў бела​рускага фальклору найбольш старажытнымi Карскi лiчыў замовы. Чалавек перш за ўсё сутыкаўся з рознага роду з'явамi i сiламi прыроды i iмкнуўся выкарыстаць iх у сваiх мэтах, Узнiкненне першапачатковых замоў адносiцца да глыбокай старажытнасцi, да таго часу, калi першабытны чалавек глядзеў на ўсю прыроду так, як i на сябе, лiчачы яе жывою, разумна дзейнiчаючай. Не аддзяляючы сябе ад прыроды, ён лiчыў натуральным умешвацца ў яе дзеянне, станавiцца на бок светлых сiл у барацьбе з цёмнымi. Для гэтага ён выкарыстоўваў розныя сродкi: слова, якое ён абагаўляў i лiчыў "прадметам адчувальным, матэрыяльным", магiчныя дзеяннi, пры дапамозе якiх разлiчваў выклiкаць цi спынiць тое цi iншае дзеянне прыроды, i iнш. "Першабытны чалавек, — пiсаў Карскi, — жадаючы, напрыклад, выклiкаць вядомую нябесную з'яву, рабiў падобнае на зямлi. Так, у час засухi стараўся "адкрыць ваду", г. зн. выкапаць крынiцу на зямлi,  мяркуючы, што гэтым самым адкрываецца вада i на небе"
.
На падставе вывучэння замоў Карскi дае азначэнне гэтага жанру народнай творчасцi: замовы — гэта выражанае словамі пажаданне, часта падмацаванае абрадам i дзеяннямi, а таксама пажаданнем, якое абавязкова павiнна здзейснiцца. Спачатку замовамi карысталiся ўсе члены племенi, а пазней у асноўным знахары i ведзьмары. Рудыменты гэтай з'явы iснуюць i сёння.
Карскi паказвае i далейшы лес за​моў. Напрыклад, з увядзеннем хрысцiянства замовы як адзiн з атрыбутаў язычнiцкай рэлiгіi не толькi захавалiся ў барацьбе з хрысцiянствам, хоць i былi ў значнай ступенi ахрысцiянiзаваны, але i сталi ўзнiкаць новыя "ужо у чыста хрысцiянскiм i наогул бiблейскiм духу; прычым асновай для iх паслужылi розныя апакрыфiчныя сказаннi аб святых i iх цудах". Таму, зазначае даследчык, цяжка выявiць, якiя з замоў узнiклi ў старажытнасцi, а якiя у хрысцiянскi перыяд. "Толькi параўнальнае вывучэнне кожнай асобнай замовы магло б некалькi асвятлiць гэта цьмянае пытанне"
. Аналiзуючы спробы вывучэння замоў, Карскi засцерагае даследчыкаў ад памылак, якiя рабiлiся пры вывучэннi замоў прадстаўнiкамi мiфалагiчнай школы, i у прыватнасцi Афанасьевым.
Пэўную цiкавасць мае i класiфiкацыя замоў, прынятая Карскiм. Усе замо​вы ён падзяляе на 8 груп: 1) каханне, 2) шлюб, 3) здароўе i хваробы, 4) уласны быт чалавека, 5) промыслы i заняткi, 6) грамадскiя адносiны, 7) адносiны да прыроды, 8) адносiны да звышнатуральных сiл. Зразумела, гэту класiфiкацыю нельга лiчыць дасканалай, але ў ей намечаны асноўныя прынцыпы класiфiкацыi замоў.
Блiзкiмi да замоў Карскi зусiм правiльна лiчыць рознага роду забабоны, вераваннi, прыкметы, абярэгi, магiчныя абрады, якiя ў той час яшчэ шырока бытавалi ў народзе. Гэты матэрыял пэўным чынам дапамагае высветлiць сутнасць i паходжанне замоў.
Блiзкiмi да замоў Карскi лiчыць абрады i абрадавыя песнi. Абрадавыя песнi ён ставiць у залежнасць ад абраду. У сувязi з гэтым значнае месца аддае высвятленню паходжання i сутнасцi самога абраду. Карскi падкрэслiвае, што абрады ўзнiклi, як наогул першабытная рэлiгiя, у вынiку пакланення чалавека сiлам прыроды. Далей ён паказвае, што з увядзеннем хрысцiянства многiя язычнiцкiя абрады пачалi губляць свае першапачатковае значэнне i сутнасць i нярэдка ператваралiся ў простыя звычаi. Пэўная частка найбольш значных язычнiцкiх свят была прыўрочана да хрысцiянскiх: Каляды — да нараджэння Хрыста, Купала — да дня Іаана Хрысцiцеля (24 чэрвеня), вясеннiя святы (Вялiкдзень, Сёмуха) — да Пасхi i Тройцы.
Пасля распаду Старажытнарускай дзяржавы i ў працэсе фармiравання рускай, украiнскай i беларускай народнасцей абрады i святы ва ўсходнiх славян развiвалiся па-рознаму ў залежнасцi ад канкрэтных сацыяльна-палiтычных умоў. На працягу стагоддзяў склалiся спецыфiчныя рысы абрадавага быту ў кожным з усходнеславянскiх народаў. Карскi выяўляе наступныя адрозненнi ў вераваннях рускiх, украiнцаў i беларусаў: "Велiкарускае племя ведае мала калядак, у той час як маларусы i часткова беларусы маюць iх багата. Песень купальскiх амаль няма ў велiкарусаў; не такiя паэтычныя ў iх i вяснянкi, як у маларусаў i беларусаў, але ў апошнiх няма ста​рый ("былiн")".
Усе абрады i абрадавыя песнi Карскi падзяляе на дзве вялiкiя групы: 1) песнi i абрады, якiя прыўрочаны да розных язычнiцкiх свят; 2) песнi, якiя суправаджаюць розныя падзеi ў жыццi чалавека. Некалькi ўдакладненая гэта класiфiкацыя iснуе i сёння: першая група — каляндарныя, а другая — сямейныя песнi i абрады.
Пры аналiзе генезiсу абрадаў i свят Карскi па-свойму ўлiчвае і сацыяльныя адрозненнi. Ён прымае ў разлiк "разнастайнасць жыцця розных пластоў грамадства, асаблiва вышэйшага i нiжэйшага, i ўплыў на нiжэйшы клас у забавах вышэйшага класа, якi многае запазычыў у iншых народаў..." Праўда, у апошнiм Карскi раiць быць асцярожным, "каб не бачыць... запазычанае там, дзе толькi выпадковае супадзенне, якое тлумачыцца або дагiстарычнай блiзкасцю народаў, або агульнасцю псiхiчных прыёмаў народнай творчасцi"
.
Абрадавыя песнi, адзначае Карскi, суправаджалi абрады, дапаўнялi i тлумачылi iх. Разам з тым яны давалi "багаты матэрыял i для характарыстыкi народнага быту".

Даволi падрабязна Карскi аналiзуе пазаабрадавыя песнi, прымаўкi i прыказкi, загадкi, казкi, апавяданнi i леген​ды, духоўныя вершы. Ён падкрэслiвае значэнне фальклору для вывучэння бы​ту народа. Так, унутраны змест бытавых песень дае каштоўныя звесткi для характарыстыкi сямейных адносiн, адносiн памiж рознымi сацыяльнымi групамi насельнiцтва, грамадскiх адносiн, адносiн да дзяржаўных павiннасцей і г. д. Асобна разглядае Карскi прымаўкi i прыказкi, Даследчык звяртае ўвагу на тое, што яны не толькi адлюстроўвалi сабою на​родную мудрасць, але i паказвалi "ўнутраныя i знешнiя ўмовы беларускага жыцця, iх прыроду, норавы, паняцці, быт"
.
Асаблiва вялiкую ўвагу Карскi ўдзяляе разгляду беларускай казкi. Ён падкрэслiвае багацце казачнага эпасу бела​русаў. Звяртаючыся да рознага роду тэорый паходжання народнай творчасцi, у тым лiку i беларускай казкi, Карскi адзначае аднабаковы падыход да гэтага пытання прадстаўнiкоў дзвюх супрацьлеглых тэорый — тэорыi самазараджэння аднатыпных сюжэтаў i тэорыi запазычання, або тэорыi "вандруючых сюжэ​таў". Ён падкрэслiвае, што пры разглядзе генезiсу беларускай казкi нельга захапляцца адной якой-небудзь тзорыяй: патрэбны шматбаковы падыход, крытычнае выкарыстанне iснуючых у навуцы меркаванняў аб узнiкненнi i развiццi казачных сюжэтаў. У дадзеным выпадку нельга не адзначыць дыялектычнага ра​зумення Карскiм паходжання розных з'яў жыцця народа i яго творчасцi.
Дапускаючы магчымасць запазычання казачных сюжэтаў адным народам у другога, Карскi разам з тым перакананы, што аднатыпныя сюжэты маглi ўзнiкнуць з прычыны "ўнутранага падабенства чалавечай прыроды ва ўсiх народаў, у вынiку чаго з'яўляецца падабенства або нават тоеснасць псiхiчных працэсаў, асаблiва пры аднатыпных бытавых умовах. Дзякуючы адзінству законаў чалавечага мыслення і наогул тоеснасцi псiхiчных працэсаў у розных народаў маглi ўзнiкнуць самi сабою падобныя матывы ..."
.

Карскi ўпершыню выказвае вельмi важнае палажэнне аб нацыянальным характары казак. Нсзалежна ад таго, якiм шляхам узнiк той цi iншы сюжэт казкi, у пэўных канкрэтных умовах, "якiя адпавядаюць норавам i быту дадзенага наро​да", казка "становiцца нацыянальным яго здабыткам".
Дыялектычнае разуменне жыцця на​рода прыводзiць Карскага да разумення ролi вуснапаэтычнай творчасцi як сродку выхавання пэўных маральна-этычных норм народнай псiхалогii. "Казкi, — пiша ён, — як i прымаўкi, — гэга свайго роду народная мудрасць, на якую ен (на​род) спасылаецца ў сваiм паўсядзенным жыцці; па казках ён нават вучыцца маральнасцi. Расказваючы iх, ен жывiць бязмежны прастор народнай фантазii, хоць у стварэннi свайго ўяўлення уносiцца ў лепшы свет у параўнаннi з цяжкаю падчас сапраўднасцю Казкамi новымі, якiя складаюцца з анекдотаў i сатырычных расказаў, ён задавальняе сваю дасцiпнасць"
.
Аднак Карскi не ўзняўся да разумен​ия сацыяльна-палiтычнай функцыi ву​снапаэтычнай творчасцi народа. Адлюстроўваючы сацыяльны змест вуснапаэтычнай творчасцi (наказ долi жанчыны, прыгоннiцтва, рэкрутчыны i iнш.), ён ра​зам з тым iмкнецца пераканаць чытача, што нiбыта ў беларускiх казках i леген​дах "сацыяльна-эканамiчныя пытаннi вырашаюцца ў духу хрысцiянскай любвi i пакорлiвасцi"
. Трэба адзначыць i тое, што Карскi канцэнтруе ўвагу галоўным чынам на абрадавым баку вусна​паэтычнай творчасцi народа, мала звяртаючы ўвагi на сацыяльна-эканамiчныя i палiтычныя ўмовы, у якiх жыў беларускi народ.
Тым не менш разгляд канкрэтнага матэрыялу Карскiм мае вялiкую каштоўнасць як першы вопыт сiстэматызаванага аналiзу фальклору i старажытных абрадаў беларусаў. Навуковы аналiз роз​ных жанраў беларускага фальклору, праведзены Карскiм, для свайго часу быў новым словам у навуцы. Асаблiвую каштоўнасць для этнаграфiчнага вывучэння Беларусi мае тое, што фальклорныя жанры Карскi разглядае ў цеснай сувязi з жыццём беларускага народа, яго культурай, з гiсторыяй абрадаў, вераванняў i iншых перажыткаў старажытнага свстапогляду беларусаў.
Нямала зроблена Карскiм i ў галiне беларускай гiстарыяграфii. Гэтаму прысвечаны семы раздзел першага тома "Беларусаў" ("Нарыс вывучэння жывой беларускай мовы i народнай паэзii"), якi па сутнасцi з'яўляецца i нарысам гiсторыi беларускай этнаграфii. У iм Карскi абагульнiў усе тое, што было зроблена ў вывучэннi мовы, фальклору i быту бела​русаў рускiмi, беларускiмi i польскiмi вучонымi на працягу XIX ст.

Заключэнне

Яўхiм Фёдаравiч Карскi  па праву лiчыцца заснавальнікам беларускага навуковага мовазнаўства  і лiтаратуразнаўства,  выдатным этнографам, фальклорыстам і  палеографам. Ён з'яўллецца аўтарам не толькi першай у гiсторыi навукi дысертацыi па беларускаму мовазнаўству (абаранiў у 1893 г.), але і аўтарам фундаментальнай трохтомнай працы "Беларусы". Менавiта ў "Беларусах" у асноўных палажэннях была выкладзена першая цэльная навуковая канцэпцыя паходжання беларусаў. Асобныя моманты канцэпцыi сустракаюцца і ў яго працах больш ранняга часу.

Як заснавальнiка беларускай фiлалагiчнай навукi Карскага ў першую чаргу цiкавiлi пытаннi паходжання i развiцця белару​скай мовы. 3 гэтага пункту погляду ён вывучаў i вуснапаэтычную творчасць i быт беларускага народа. Аднак як вучоны з шырокiм кругаглядам Карскi не мог не звярнуць увагi на тыя пытаннi быту i культуры народа, якiя былi блiзка звязаны з праблемамi беларускай фiлалогii. Гэта ў першую чаргу праблемы паходжання беларускай народнасцi, этнiчнай тэрыторыi i этнаграфiчных гранiц Беларусi, а ў далейшым аналiз важнейшых момантаў духоўнай культуры народа, яго сямейнага i грамадскага быту. У вынiку побач з вучоным-фiлолагам у асобе Карскага вырастала i магутная фiгура даследчыка быту i культуры свайго народа. Ён першы сярод беларускiх вучо​ных так глыбока заглянуў як у этнагенетычныя працэсы, так i ў асноўныя этнакультурныя з'явы беларускага народа.

Канцэпцыя паходжання беларускага этнасу Я.Ф.Карскага стала першай навуковай цэльнай канцэпцыяй такога роду і заклала грунтоўную аснову для далейшага вывучэння пытання этнагенезу і этнiчнага развiцця беларусаў. Канцэпцыі і гiпотэзы даследчыкаў савецкага часу, у падаўляючай большасцi, мелi за аснову погляды Я.Ф.Карскага (П'янкоў А.П., Перцаў У.М., Грынблат М.Я., Полута В.Ц., Карнейчык Я.Л. і iншыя). Гэта яшчэ раз даказвае значнасць і навуковую абгрунтаванасць высноў Я. Ф. Карскага.

У 1903 г. Карскi на сродкi Акадэмii навук аб'ехаў межы распаўсюджання беларускiх гаворак, што дало яму магчымасць змясцiць у першым томе "Беларусаў" "Этнаграфiчную карту беларускага племенi".

Нямала зроблена Карскiм i ў галiне беларускай гiстарыяграфii. Карскi абагульнiў усе тое, што было зроблена ў вывучэннi мовы, фальклору i быту бела​русаў рускiмi, беларускiмi i польскiмi вучонымi на працягу XIX ст.

